
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ
        Ո Ր Ո Շ ՈՒ Մ

«____» «________________» 2017 թվականի N _____ Ն

ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԵՎ ՖԻՆԱՆՍԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության 2016 թվականի մայիսի 17-ի «Պրոբացիայի մասին»  ՀՕ-48-Ն օրենքի  44-րդ հոդվածի 5-րդ մասը` Հայաստանի Հանրապետության կառավարությունը որոշում է. 
1.    Սահմանել էլեկտրոնային հսկողության միջոցների կիրառման և ֆինանսավորման կարգը՝ համաձայն հավելվածի:
     2. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ այլընտրանքային խափանման միջոցների և անվտանգության միջոցների հետ համակցված կիրառվող էլեկտրոնային հսկողության դրույթների, որոնք ուժի մեջ են մտնում 2018 թվականի հունվարի 1-ից:








Հավելված
Հայաստանի Հանրապետության 
 կառավարության
 2016 թվականի -ի N որոշման
    
ԿԱՐԳ
ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԵՎ ՖԻՆԱՆՍԱՎՈՐՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են էլեկտրոնային հսկողության միջոցների կիրառման և ֆինանսավորման հետ կապված հարաբերությունները:  

II.  ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ՏԵՍԱԿՆԵՐԸ
2. Էլեկտրոնային հսկողության կիրառման ժամանակ օգտագործվում է էլեկտրոնային հսկողության միջոցների երկու տեսակ՝ գլոբալ տեղորոշման համակարգով (GPS) աշխատող և ռադիոալիքային սարքավորումներ: 
3.   Բնակության վայրը չլքելու հետ կապված խափանման միջոցների վերահսկման դեպքում օգտագործվում են ռադիոալիքային սարքավորումներ՝ անձնական նույնականացման սարքը և ֆիքսված վերահսկման սարքակազմը: Օրենքով սահմանված էլեկտրոնային հսկողության այլ դեպքերում օգտագործվում են տեղորոշման համակարգով (GPS) աշխատող սարքավորումներ՝ անձնական նույնականացման  և GPS արբանյակային վերահսկողության սարքերը:
4. Էլեկտրոնային հսկողության կիրառման համար օգտագործվող անձնական նույնականացման սարքն ամրացվում է պրոբացիայի շահառուին (այսուհետ՝ շահառու), ֆիքսված վերահսկման սարքակազմը  տեղադրվում է շահառուի բնակության վայրում, իսկ շարժական էլեկտրոնային սարքը՝ GPS արբանյակային վերահսկողության սարքը տրամադրում է շահառուին՝ իր մոտ կրելու նպատակով:




              III. ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԸՆԹԱՑԱԿԱՐԳԸ

5.  Այլընտրանքային խափանման միջոցների կիրառման և անվտանգության միջոցների կատարման հետ համակցված էլեկտրոնային հսկողություն կիրառելու մասին կամ պատժի կատարման, պատիժը պայմանականորեն չկիրառելու, պատժի կրումից ազատելու, պատժից պայմանական վաղաժամկետ ազատման դեպքում փորձաշրջանի մեջ գտնվող անձանց կամ այն անձանց նկատմամբ, որոնց պատժի կրումը հետաձգվել է, սահմանված վերահսկողության իրականացման ընթացքում էլեկտրոնային հսկողություն կիրառելու մասին դատական ակտն ստանալուց հետո մեկօրյա ժամկետում պրոբացիայի ծառայողը պարզում է շահառուի գտնվելու վայրը, կապ է հաստատում նրա հետ, պատշաճ ծանուցում տարածքային մարմին ներկայանալու վերաբերյալ, իսկ բնակության վայրը չլքելու հետ կապված խափանման  միջոցի դեպքում՝ այցելում շահառուի բնակության վայր, կազմում շահառուի անձնական գործը, վերահսկողության պլանը և լրացնում հաշվառման քարտը: 
6. Պրոբացիայի կենտրոնական մարմնի էլեկտրոնային վերահսկման կենտրոնի աշխատակիցը դատական ակտի օրինակը ստանալուց հետո անհապաղ էլեկտրոնային ծրագրում մուտքագրում է շահառուի անձնական գործի համարը, ստացման ամսաթիվը, շահառուի տվյալները, տարածքային բաժնի և գործը վարող ծառայողի տվյալները, դատական ակտում  նշված էլեկտրոնային հսկողության միջոց կիրառելու պայմանները, ժամկետը և հետագա հսկողության իրականացման համար անհրաժեշտ այլ տվյալներ, որից հետո էլեկտրոնային հսկողության սարքը ստացականով տրամադրվում է  պրոբացիայի  ծառայողին:
7. Էլեկտրոնային հսկողության միջոցներից անձնական նույնականացման սարքի կիրառման դեպքում պրոբացիայի ծառայողը այն ամրացնում է շահառուի ոտքին կամ ձեռքին,  ֆիքսված վերահսկման սարքակազմը տեղադրում է բնակության վայրում, որը հնարավորություն է տալիս ստուգելու, թե արդյոք շահառուն գտնվում է վերահսկվող տարածքի սահմաններում:  
8. Էլեկտրոնային հսկողության սկիզբը հաշվվում է էլեկտրոնային հսկողության սարքը շահառուի մարմնին ամրացնելուց կամ նրա բնակության վայրում սարքակազմը տեղադրելուց  և այդ մասին արձանագրություն կազմելուց հետո՝ համաձայն Ձև N 1-ի: Պրոբացիայի  ծառայողն այդ մասին, անհապաղ, բայց ոչ ուշ, քան մեկ աշխատանքային օրվա ընթացքում, տեղյակ է պահում իրավասու մարմնին:
9. Էլեկտրոնային հսկողության միջոցներն ամրացնելուց  հետո պրոբացիայի ծառայողը շահառուին պարզաբանում է նրա իրավունքները և պարտականությունները, դրանք խախտելու համար սահմանված պատասխանատվությունը, ինչպես նաև էլեկտրոնային հսկողության կիրառման համար օգտագործվող սարքավորման օգտագործման կարգը և դրա վնասման հետևանքները, ինչի մասին կազմվում է արձանագրություն  ՝  համաձայն Ձև N 1-ի, որի օրինակը տրվում է շահառուին:

10. Վերահսկման սարքակազմի ազդանշաններին հետևում է վերահսկման կենտրոնի աշխատակիցը: 
11. Շահառուի կողմից էլեկտրոնային հսկողության միջոցի կիրառման պայմանների խախտման դեպքում վերահսկման կենտրոնի աշխատակիցը տեղեկացնում է պրոբացիայի ծառայողին, ով միջոցներ է ձեռնարկում շահառուի կողմից  սահմանափակումների կատարումն ապահովելու ուղղությամբ՝ կապ  հաստատելով  շահառուի հետ, իսկ կապ հաստատելու անհնարինության դեպքում (եթե շահառուն հեռախոսազանգերին չի պատասխանում կամ տալիս է չհիմնավորված պարզաբանումներ) տեղյակ է պահում Հայաստանի Հանրապետության կառավարությանն առընթեր Հայաստանի Հանրապետության ոստիկանությանը (այսուհետ` Հայաստանի Հանրապետության ոստիկանություն) կամ այլ համապատասխան մարմիններին և իր իրավասությունների սահմաններում աջակցություն ցուցաբերում:
12. Եթե շահառուի կողմից խախտումը տեղի է ունեցել ոչ աշխատանքային ժամին, ապա վերահսկման կենտրոնի աշխատակիցն անհապաղ տեղեկացնում է Հայաստանի Հանրապետության  ոստիկանությանը:
13. Անհրաժեշտության դեպքում խախտումը գրանցվելուց հետո պրոբացիայի տարածքային բաժնի ծառայողը բնակության վայրը չլքելու հետ կապված խափանման միջոցների վերահսկման դեպքում այցելում է շահառուի բնակության վայր, իսկ վարչական հսկողության դեպքում, հրավիրում է շահառուին պրոբացիայի տարածքային բաժին և  վերցնում բացատրություն: 
14. «Պրոբացիայի մասին» ՀՀ օրենքի 48-րդ հոդվածով սահմանված դեպքում պրոբացիայի շահառուի կողմից էլեկտրոնային հսկողության միջոցի կիրառման պայմանների խախտման պարագայում պրոբացիայի ծառայողը պրոբացիայի շահառուին նախազգուշացնում է իրավական հետևանքների վերաբերյալ՝ համաձայն Ձև N 2-ի: Քրեական վարույթի մինչդատական և դատական քննության փուլերում, խախտման մասին պրոբացիայի ծառայողը անհապաղ, բայց ոչ ուշ քան 12 ժամվա ընթացքում, տեղեկացնում է վարույթն իրականացնող մարմնին:   
[bookmark: _GoBack]15. Սույն կարգի 14-րդ կետով նախատեսված խախտումը՝ «Պրոբացիայի մասին» ՀՀ օրենքի 48-րդ հոդվածով սահմանված կարգով անհարգելի համարվելու դեպքում պրոբացիայի տարածքային բաժնի ծառայողը կազմում է արձանագրություն՝ համաձայն Ձև N 3-ի, և հիմնավորված միջնորդություն է ներկայացնում դատարան՝ անվտանգության միջոցը փոխելու վերաբերյալ:
16. Էլեկտրոնային հսկողության սարքի վնասման կամ ոչնչացման դեպքում պրոբացիայի ծառայողը կազմում է արձանագրություն: 

17. Դատական ակտով նախատեսված էլեկտրոնային հսկողության միջոցների կիրառման ժամանակահատվածի լրանալուց հետո պրոբացիայի ծառայողը այցելում է  շահառուի բնակության վայր, իսկ վարչական հսկողության դեպքում հրավիրում է շահառուին պրոբացիայի տարածքային բաժին, հանում  նրան ամրացված կամ վերջինիս բնակության վայրում տեղադրված էլեկտրոնային հսկողության միջոցը, էլեկտրոնային հսկողության միջոցի կիրառման ավարտի կամ դադարեցման մասին շահառուին տալիս տեղեկանք՝ համաձայն Ձև N 4-ի և այդ մասին հայտնում  դատական ակտը կայացրած դատարան, Հայաստանի Հանրապետության ոստիկանությանը, անհրաժեշտության դեպքում՝ համապատասխան բժշկական կազմակերպության վարչակազմ կամ այլ հաստատություն: 

      IV. ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ԾԱՌԱՅՈՒԹՅՈՒՆՆԵՐԻ ՖԻՆԱՆՍԱՎՈՐՈՒՄԸ
18. Էլեկտրոնային հսկողության ծառայությունների ֆինանսավորումն իրականացվում է դատական ակտով` պետական բյուջեի կամ շահառուի միջոցների հաշվին։
19. Միջնորդություն ներկայացնողը դատարանին ներկայացնում է առաջարկ  էլեկտրոնային հսկողության միջոցների կիրառումը շահառուի միջոցների հաշվին կիրառելու վերաբերյալ:  
20. Շահառուի մոտ բավարար դրամական միջոցների բացակայությունը չի կարող հիմք հանդիսանալ էլեկտրոնային հսկողության կիրառումը մերժելու համար:
21. Էլեկտրոնային հսկողության ծառայություններն  իրականացվում են Հայաստանի Հանրապետության արդարադատության նախարարությանը հատկացված պետական միջոցների հաշվին, որոնք հաջորդ տարվա ֆինանսավորման հայտում (նախահաշվում) ներկայացվում են առանձին տողով:
22. էլեկտրոնային հսկողության ծառայությունների ֆինանսավորման գումարի չափը հաշվարկում է պրոբացիայի պետական ծառայությունը սույն կարգի 23-րդ, 24-րդ  կետերով նախատեսված բանաձևերի համաձայն, որը վեց ամսյա պարբերականությամբ հրապարակվում է Պրոբացիայի պետական ծառայության   պաշտոնական կայքէջում:
23. Էլեկտրոնային հսկողության  ռադիոալիքային սարքավորումների   կիրառման դեպքում՝ մեկ շահառուի հաշվով օրական ծախսը հաշվարկվում է հետևյալ բանաձևով.
ՕԾ   =  ՁԳ+ՊԾ+ՉԾ
Որտեղ՝ 
ՕԾ օրական ծախսն է,
ՁԳ էլեկտրոնային հսկողության ռադիոալիքային սարքավորումների ձեռքբերման օրական գինն է ,
ՊԾ սարքի շահագործման համար անհրաժեշտ պահպանման օրական ծախսն է,
ՉԾ չկանխատեսված այլ ծախսերն են, որոնք կանխատեսել նախօրոք հնարավոր չէ (օրինակ՝ սարքերի պահեստամասերի ձեռքբերում, սպասարակման ծառայությունների շուկայական գների փոփոխություն):

1) Էլեկտրոնային հսկողության ռադիոալիքային սարքավորումների ձեռքբերման օրական գինը հաշվարկվում է հետևյալ բանաձևով.
ա. ՕԳ1 = ՁԳ/ՕԳԺ
որտեղ՝ 
ՕԳ1 անձնական նույնականացման սարքի ձեռքբերման օրական գինն է,
ՁԳ անձնական նույնականացման սարքի ձեռքբերման գինն է,
ՕԳԺ սարքի օգտակար օգտագործման ժամկետն է:
բ. ՕԳ2 = ՁԳվ /Օգգ
որտեղ՝ 
ՕԳ2  ֆիքսված վերահսկման սարքակազմի ձեռքբերման օրական գինն է,
ՁԳվ  ֆիքսված վերահսկման սարքակազմի ձեռքբերման գինն է,
ՕԳԳ սարքի օգտակար օգտագործման ժամկետն է:
գ. ՕԳ3 = ՁԳ Ա/ՕԳԺ1
որտեղ՝ 
ՕԳ3  հաղորդող անլար սարքի ձեռքբերման օրական գինն է,
ՁԳ Ա  հաղորդող անլար սարքի ձեռքբերման գինն է,
ՕԳԺ1 սարքի օգտակար օգտագործման ժամկետն է:
դ. ՕԳ4 = ՁԳ Ս /ՕԳԺ2/ՇԹ
որտեղ՝ 
ՕԳ4  սերվերի շահագործման օրական գինն է,
ՁԳՍ սերվերի ձեռքբերման գինն է,
ՕԳԺ2 սարքի օգտակար օգտագործման ժամկետն է,
ՇԹ սպասարկվող շահառուների թիվն է:
ե. ՕԳ Ծ = ՁԳ Ծ/ ՕԳԺ3/ՇԹՍ
որտեղ՝ 
ՕԳԾ  ծրագրի (software) շահագործման օրական գինն է,
ՁԳԾ  ծրագրի ձեռքբերման գինն է,
ՕԳԺ3  սարքի օգտակար օգտագործման ժամկետն է,
ՇԹՍ  սպասարկվող շահառուների թիվն է:
       զ. ՕԳՄ = ՕԺՄ+ՕՀՄ
       որտեղ՝
 ՕԳՄ  մոնիթորինգի իրականացման օրական գինն է,
ՕԺՄ  մոնիթորինգի կենտրոնի կահավորման համար անհրաժեշտ տեխնիկայի  փոխհատուցման օրական արժեքն է,
ՕՀՄ մոնիթորինգ իրականացնող  աշխատակիցների աշխատավարձի օրական հատուցումն է:


2) Սարքի շահագործման համար անհրաժեշտ պահպանման օրական ծախսը հաշվարկվում է հետևյալ բանաձևով.
ա. ՕԳՍ = ԱԳ/ՕԹ/ՇԹ1
որտեղ՝ 
ՕԳՍ  սերվերի սպասարկման  օրական գինն է,
ԱԳ սերվերի սպասարկման ամսական գինն է,
ՕԹ ամսվա օրերի թիվն է,
ՇԹ1 սպասարկվող շահառուների թիվն է:
բ. ՕԳԿ =ԱՄՀ /ՕԹԱ/ ՇԹ2
որտեղ՝ 
ՕԳԿ սերվերի համացանցին կցվելու օրական գինն է (կապուղիների օրական գին),
ԱՄՀ սերվերի համացանցին կցվելու ամսական գինն է,
ՕԹԱ  ամսվա օրերի թիվն է,
ՇԹ2 սպասարկվող շահառուների թիվն է:
գ. ՕԳ Մհ = ԱԳ Մհ /ՕԹ1/ՇԹ2
որտեղ՝ 
ՕԳ Մհ մոնիթորինգի կենտրոնի համացանցին կցվելու օրական գինն է,
ԱԳ Մհ  մոնիթորինգի կենտրոնի համացանցին կցվելու ամսական գինն է,
ՕԹ1 ամսվա օրերի թիվն է,
ՇԹ2 սպասարկվող շահառուների թիվն է:
 դ. ՕԳՏԽ = ԱԳՏԽ/ԱՕԹ/ՍՇԹ
որտեղ՝ 
ՕԳՏԽ համակարգիչների և ծրագրի տեխնիկական սպասարկման օրական գինն է,
ԱԳՏԽ համակարգիչների և ծրագրի տեխնիկական սպասարկման ամսական գինն է,
ԱՕԹ ամսվա օրերի թիվն է,
ՍՇԹ սպասարկվող շահառուների թիվն է:

3) Չկանխատեսված այլ ծախսերը հաշվարկվում են հետևյալ բանաձևով.
ՉԾԱ= (ՕԳՌ +ՕԾՊ ) * 10 %
որտեղ՝ 
ՉԾԱ չկանխատեսված այլ ծախսերն է,
ՕԳՌ էլեկտրոնային հսկողության ռադիոալիքային սարքավորումների ձեռքբերման օրական գինն է, 
ՕԾՊ սարքի շահագործման համար անհրաժեշտ պահպանման օրական ծախսն է:
24. Էլեկտրոնային հսկողության գլոբալ տեղորոշման համակարգով (GPS) աշխատող  սարքավորումների կիրառման դեպքում՝ մեկ շահառուի հաշվով օրական ծախսը հաշվարկվում է հետևյալ բանաձևով.
ՕԾGPS = ՕԳGPS +ՕԾՊ GPS +ՉԾGPS
որտեղ՝ 
ՕԾGPS էլեկտրոնային հսկողության գլոբալ տեղորոշման համակարգով (GPS) աշխատող  սարքավորումների կիրառման օրական ծախսն է,
ՕԳGPS էլեկտրոնային հսկողության գլոբալ տեղորոշման համակարգով (GPS) աշխատող  սարքավորումների ձեռքբերման օրական գինն է,
ՕԾՊ GPS սարքի շահագործման համար անհրաժեշտ պահպանման օրական ծախսն է, 
ՉԾGPS չկանխատեսված այլ ծախսերն է:
1) Էլեկտրոնային հսկողության գլոբալ տեղորոշման համակարգով (GPS) աշխատող սարքավորումների ձեռքբերման օրական գինը հաշվարկվում է հետևյալ բանաձևով.
       ա. ՕԳԱՆՍ = ՁԳԱՆՍ /ՕԳԺԱՆՍ
որտեղ՝
ՕԳԱՆՍ անձնական նույնականացման սարքի ձեռքբերման օրական գինն է,
ՁԳԱՆՍ անձնական նույնականացման սարքի ձեռքբերման գինն է,
ՕԳԺԱՆՍ սարքի օգտակար օգտագործման ժամկետն է:
բ. ՕԳ GPS = ՁԳ GPS /ՕԳԺ GPS
ՕԳ GPS GPS արբանյակային օպերատիվ-հետախուզական սարքի ձեռքբերման օրական գինն է, 
ՁԳ GPS GPS արբանյակային օպերատիվ-հետախուզական սարքի ձեռքբերման գինն է,
ՕԳԺ GPS սարքի օգտակար օգտագործման ժամկետն է:
գ. ՍՀ ՕԳ =ՁԳՍ /ՕԳԺՍ/ՇԹՍ1
որտեղ՝ 
ՍՀ ՕԳ սերվերի շահագործման օրական գինն է,
ՁԳՍ  սերվերի ձեռքբերման գինն է,
ՕԳԺՍ սարքի օգտակար օգտագործման ժամկետն է,
ՇԹՍ1 սպասարկվող շահառուների թիվն է:
դ. ՕԳsoftware =ԾԳ/ԾՕԳԺ/ՍՇԹ1
որտեղ՝ 
ՕԳsoftware ծրագրի (software) շահագործման օրական գինն է, 
ԾԳ ծրագրի ձեռքբերման գինն է,
 ԾՕԳԺ ծրագրի  օգտակար օգտագործման ժամկետն է,
ՍՇԹ1 սպասարկվող շահառուների թիվն է:
ե. ՕԳՄ=ՕԺ+ՕՀ
որտեղ՝ 
ՕԳՄ  մոնիթորինգի իրականացման օրական գինն է,
ՕԺ մոնիթորինգի կենտրոնի կահավորման համար անհրաժեշտ տեխնիկայի փոխհատուցման օրական արժեքն է, 
ՕՀ մոնիթորինգ իրականացնող  աշխատակիցների աշխատավարձի օրական հատուցումն է:
2) Սարքի շահագործման համար անհրաժեշտ պահպանման օրական ծախսը հաշվարկվում է հետևյալ բանաձևով.
ա. ՕԳ=ՍԱԳ/ԱՕԹ/ՍՇԹ
որտեղ՝ 
ՕԳ  սերվերի սպասարկման  օրական գինն է,
ՍԱԳ սերվերի սպասարկման ամսական գինն է,
ԱՕԹ ամսվա օրերի թիվն է, 
ՍՇԹ սպասարկվող շահառուների թիվն է: 
բ. ՕԳԿ=ԱԳԿ/ԱՕԹ/ԿՍՇԹ
որտեղ՝ 
ՕԳԿ սերվերի համացանցին կցվելու օրական գինն է (կապուղիների օրական գին) 
ԱԳԿ սերվերի համացանցին կցվելու ամսական գինն է,
ԱՕԹ ամսվա օրերի թիվն է,
ԿՍՇԹ  սպասարկվող շահառուների թիվն է:
գ.ՕԳՄԿ = ԱԳՄԿ/ՕԹ/ՍՇԹՄԿ
ՕԳՄԿ մոնիթորինգի կենտրոնը համացանցին կցելու օրական գինն է, 
ԱԳՄԿ մոնիթորինգի կենտրոնը համացանցին կցելու ամսական գինն է,
ՕԹ ամսվա օրերի թիվն է,
ՍՇԹՄԿ  սպասարկվող շահառուների թիվն է:
դ. ՕԳ ԾՍ =ԱԳՏխ /ԱՕԹ/ՍՇԹ
ՕԳ ԾՍ  համակարգիչների և ծրագրի տեխնիկական սպասարկման օրական գինն է,
ԱԳՏխ համակարգիչների և ծրագրի տեխնիկական սպասարկման ամսական գինն է,
ԱՕԹ ամսվա օրերի թիվն է,
ՍՇԹ սպասարկվող շահառուների թիվն է:
ե. GPS արբանյակային օպերատիվ-հետախուզական սարքի քարտի սպասարկման օրական վճար:
3) Չկանխատեսված այլ ծախսերը հաշվարկվում են հետևյալ բանաձևով.
ՉԾ= (ՕԳ GPS +ՕԾ )* 10 %
որտեղ՝ 
ՉԾ չկանխատեսված այլ ծախսերն են,
ՕԳGPS  էլեկտրոնային հսկողության գլոբալ տեղորոշման համակարգով (GPS) աշխատող  սարքավորումների ձեռքբերման օրական գինն է,
ՕԾ սարքի շահագործման համար անհրաժեշտ պահպանման օրական ծախսն է:
25. Էլեկտրոնային հսկողության միջոցները ձեռք են բերվում «Գնումների մասին» Հայաստանի Հանրապետության օրենքով սահմանված կարգով:











ԱՐՁԱՆԱԳՐՈՒԹՅՈՒՆ                                               Ձև N 1
                
 էլեկտրոնային հսկողության միջոցի կիրառման վերաբերյալ


Շահառու՝  __________________________________________________________________________________
                                      (անուն, ազգանուն, հայրանուն, անձը հաստատող փաստաթղթի տվյալներ )
____________________________________________________________________________________________

Հասցե՝  ____________________________________________________________________________________

Տեղադրված է էլեկտրոնային հսկողության մոդելը _______________________________________________
                                                                                              (նշել մոդելը և հերթական համարը)

· Ժամկետը՝  «        »  __________ 20   թ.  -   «        »  __________ 20   թ.

· ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
                                                       (լրացուցիչ նշումների տեղ)

Բացատրված է սարքի շահագործման կարգը, սարքի գործողության շառավիղը, մարտկոցի լիցքավորման պարբերականությունը:

Ես՝  շահառու __________________________________________  տեղեկացված եմ սարքի շահագործման 
                               (անուն, հայրանուն, ազգանուն) 
կարգին (գործողության շառավիղը, մարտկոցի լիցքավորման պարբերականությունը և այլն), որ եթե կորցնեմ, ոչնչացնեմ  կամ որևէ այլ կերպ վնասեմ ինձ տրված էլեկտրոնային հսկողության սարքը և ինքնակամ չհատուցեմ վնաս պատճառելու հետևանքով առաջացած ծախսերը, ապա հատուցումը կիրականացվի օրենքով սահմանված կարգով:



Տեղեկանքը կազմեցի    ________________________________________       «____»  ___________ 20__ թ.
	              (անուն, ազգանուն, ստորագրություն)


Տեղեկանքը ստացա      _________________________________________      «____»  ___________ 20__ թ.
	      (անուն, ազգանուն, ստորագրություն)


Ձև N 2
Ն Ա Խ Ա Զ Գ ՈՒ Շ Ա Ց ՈՒ Մ 

էլեկտրոնային հսկողության միջոցի կիրառման պայմանների խախտման վերաբերյալ


Իմ կողմից՝ պրոբացիայի պետական ծառայության   __________________________________________
                                                                                          (տարածքային մարմնի անվանումը)
___________________________________________________________________________________________
                                                         (պաշտոն, անուն, ազգանուն)


«____»  _________ 20__ թ.  հրավիրվել է (այցելել է բնակության վայր, աշխատանքի, ուսման վայր)
     
շահառու   ___________________________________________________________________________________
                                                       (անուն, ազգանուն, հայրանուն)

որը խախտել է՝ _______________________________________________________________________________
                    
_____________________________________________________________________________________________     

_____________________________________________________________________________________________
      
_____________________________________________________________________________________________
                                                  (խախտման բնույթը, վայրը, ժամկետը)


շահառու  _______________________________________________________________  նախազգուշացված է 
		              (անուն ազգանուն, անձնագրի տվյալներ)

խախտման կրկնվելու դեպքում իրավական հետևանքների վերաբերյալ:
                      

  «____»  ___________ 20___ թ.       ___________________          __________________________________
                                                        (ստորագրություն)                           (անուն, ազգանուն)


Սույն նախազգուշացումն ինձ հայտարարված է՝


   «____»  ___________ 20__ թ.         ___________________             __________________________________
                                                        (ստորագրություն)                     (շահառուի անուն, ազգանուն)

Ձև N 3
Ա Ր Ձ Ա Ն Ա Գ Ր ՈՒ Թ Յ ՈՒ Ն
  
 էլեկտրոնային հսկողության միջոցի կիրառման դադարեցման (փոխարինման)

Ես, պրոբացիայի պետական ծառայության ___________________________________________________
					               (տարածքային մարմնի անվանումը, պաշտոնը)
_____________________________________, ծանոթանալով շահառու  ____________________________ -ի,
		(անուն, ազգանուն)			                    (անուն, հայրանուն, ազգանուն)          վերաբերյալ  «____»  ___________ 20__ թ. ___________________________________________________ -ի 
                                                                                        (դատարանի անվանումը)
 կողմից  ստացված N  ______________________________________________________________________ 
                                                           (դատավճռի/որոշման/ համարը)
 
ՊԱՐԶԵՑԻ
__________________________________________________________________________________________________________________________________________________________________________________________________________________________________________________________________________________________
(նշվում է պատճառները, որով հիմնավորվում է էլեկտրոնային հսկողության միջոցների կիրառման դադարեցման (փոխարինման) անհրաժեշտությունը

       Ելնելով վերոգրյալից և հիմք ընդունելով 2016 թվականի մայիսի 17-ի Պրոբացիայի մասին Հայաստանի Հանրապետության  օրենքի 41-44-րդ հոդվածները՝ 

ՈՐՈՇԵՑԻ
Դադարեցնել (փոխարինել)  շահառուի _______________________________________  նկատմամբ
                                                                       (անուն, ազգանուն, անձնագրային տվյալներ)

իրականացվող հսկողության ՝ էլեկտրոնային  անվտանգության միջոցների կիրառումը 
______________________________________________________________________________________________
                         (էլեկտրոնային հսկողության միջոցների անվանում, հերթական համարը)


Պրոբացիայի պետական ծառայության՝
____________________________________________       ___________________       ______________________
  (տարածքային մարմնի անվանում, պաշտոն)             (ստորագրություն)               (անուն ազգանուն)

 «____»    ___________  20__ թ.

  Կ.Տ

Արձանագրության հետ ծանոթացա       ________________            ____________________________
                                                              (ստորագրություն)                   (շահառուի անուն, ազգանուն) 
«____»    ___________  20__ թ.
Ձև N 4
ԱՐՁԱՆԱԳՐՈՒԹՅՈՒՆ
էլեկտրոնային հսկողության միջոցի կիրառման դադարեցման վերաբերյալ


Շահառու՝  ____________________________________________________________________________________
                                         (անուն, ազգանուն, հայրանուն, անձը հաստատող փաստաթղթի տվյալներ )

Հասցե՝________________________________________________________________________________________


Էլեկտրոնային հսկողության սարքի կիրառումը դադարեցնել դատավճռով սահմանված ժամկետների ավարտման կապակցությամբ՝


Ժամկետը՝  «_____»  ____________ 20   թ.  -   «_____»  ____________ 20   թ.


                                 

Տեղեկանքը կազմեց    ________________________________________       «____»___________ 20__ թ.
	         (անուն, ազգանուն, ստորագրություն)
 Կ.Տ


Տեղեկանքը ստացավ    _________________________________________    «____»___________ 20__ թ.
	      (անուն, ազգանուն, ստորագրություն)




                                                           



Հ Ի Մ Ն Ա Վ Ո Ր ՈՒ Մ
«ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԵՎ ՖԻՆԱՆՍԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
          
	Իրավական ակտի ընդունման անհրաժեշտությունը
	«Էլեկտրոնային հսկողության միջոցների կիրառման և ֆինանսավորման կարգը սահմանելու մասին» Հայաստանի Հանրապետության կառավարության որոշման ընդունումը պայմանավորված է պրոբացիայի շահառուների նկատմամբ էլեկտրոնային հսկողության միջոցների կիրառման անհրաժեշտությամբ և բխում է 2016 թվականի մայիսի 17-ի «Պրոբացիայի մասին» ՀՀ օրենքի 44-րդ հոդվածի 5-րդ մասի պահանջից, ինչպես նաև Հայաստանի Հանրապետության վարչապետի 2016 թվականի հունիսի 30-ի «Պրոբացիայի  մասին»  և  «Հայաստանի Հանրապետության քրեակատարողական  օրենսգրքում  փոփոխություններ  և  լրացումներ կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկերը հաստատելու մասին» թիվ 585-Ա որոշմամբ հաստատված հավելված 1-ի 3-րդ կետից:

  Ընթացիկ իրավիճակը և խնդիրները
  Պրոբացիայի ծառայության կողմից քրեական վարույթի մինչդատական և դատական քննության, ինչպես նաև պատժի կատարման փուլերում էլեկտրոնային հսկողության միջոցների կիրառումն անհրաժեշտ է «Պրոբացիայի մասին» ՀՀ օրենքի 41-րդ հոդվածին համապատասխան` քրեական վարույթի մինչդատական և դատական քննության փուլերում՝ որպես այլընտրանքային խափանման միջոցների և անվտանգության միջոցների հետ համակցված միջամտություն կամ պատժի կատարման փուլում՝ որպես պատժի կատարման հետ համակցված հսկողության միջոց կամ հետպատժյա փուլում:	Միջազգային փորձի ուսումնասիրությունից հետևում է, որ պրոբացիայի ծառայությունն անձի նկատմամբ կիրառում է էլեկտրոնային հսկողության տեխնիկական միջոցներ մինչև դատապարտվելը կամ ազատազրկման հետ չկապված պատիժների նշանակման դեպքերում, ուստի դրանց կիրառման հարցը լուծվում է դատարանի կողմից:
Եվրոպայի խորհրդի նախարարների կոմիտեի կողմից 2014 թվականի փետրվարի 19-ին հաստատված` թիվ CM/Rec (2014) 4 հանձնարարականի համաձայն «Էլեկտրոնային մոնիթորինգը» ընդհանուր տերմին է, որը վերաբերում է հսկողության բոլոր ձևերին, որոնցով մոնիթորինգի են ենթարկվում քրեական արդարադատության գործընթացում ներգրավված անձանց գտնվելու վայրը, տեղաշարժը և վարքի որոշակի դրսևորումները: Էլեկտրոնային մոնիթորինգի ներկայիս ձևերը հիմնված են ռադիոալիքային, կենսաչափական կամ արբանյակային հսկողության տեխնոլոգիաների վրա: Դրանք սովորաբար անձին ամրակցված հեռակառավարվող սարքեր են:
Տարբեր երկրներում, իրավական համակարգով պայմանավորված, էլեկտրոնային մոնիթորինգը ղեկավարվում է տարբեր մարմինների կողմից՝ պրոբացիայի գործակալությունների, ուղղակիորեն բանտերի, ոստիկանության կամ իրավասու պետական այլ մարմնի կողմից և այլն: Որոշ երկրներում էլ այն իրականացվում է մասնավոր ընկերությունների կողմից՝ պետության հետ կնքված ծառայությունների մատուցման պայմանագրի հիման վրա: 
	Հաշվի առնելով այս ամենը` անհրաժեշտություն է առաջանում սահմանել պրոբացիայի ծառայության կողմից էլեկտրոնային հսկողության միջոցների կիրառման և ֆինանսավորման կարգը, ինչը հնարավորություն կտա լուծելու քրեական վարույթի մինչդատական և դատական քննության, ինչպես նաև պատժի կատարման փուլերում պրոբացիայի շահառուների նկատմամբ էլեկտրոնային հսկողություն իրականացնելու ընթացքում առաջացող հնարավոր խնդիրները: Որոշ երկրներում էլեկտրոնային մոնիթորինգի կիրառման հետ կապված ծախսերն ամբողջությամբ հոգում է պետությունը, մյուսներում՝ սարքը կրող կասկածյալը, մեղադրյալը կամ դատապարտյալը վճարում է ծառայության համար (մասամբ կամ ամբողջությամբ): Նախագծով նախատեսվել է, որ էլեկտրոնային հսկողության ծառայությունները կարող են իրականացվել թե՛ պետական բյուջեի, թե՛ պրոբացիայի շահառուի միջոցների հաշվին: Այդ հարցը քննարկելու և որոշելու է դատարանը՝ հաշվի առնելով տվյալ անձի գույքային դրությունը: 
Նախագծում բանաձևային կարգավորումները սահմանվել են հետևյալ հաշվարկների հիման վրա.
Առաջին խումբ սարքակազմերի միջոցով իրականացվող էլեկտրոնային հսկողության համար մեկ շահառուի հաշվով օրական ծախսը հաշվարկվում է հետևյալ բանաձևով. 
	Օրական ծախս = Էլեկտրոնային հսկողության սարքերի ձեռքբերման օրական գին + սարքի շահագործման համար անհրաժեշտ պահպանման օրական ծախս + չկանխատեսված այլ ծախսեր 
	Էլեկտրոնային հսկողության սարքերի ձեռքբերման օրական գնի մեջ ներառվում է հետևյալը՝
1) անձնական նույնականացման սարքի ձեռքբերման օրական գին = անձնական նույնականացման սարքի ձեռքբերման գին : սարքի օգտակար օգտագործման ժամկետ= 22.549 : 365 = 62 ՀՀ դրամ
2) ֆիքսված վերահսկման սարքակազմի ձեռքբերման օրական գին = ֆիքսված վերահսկման սարքակազմի ձեռքբերման գին : սարքի օգտակար օգտագործման ժամկետ= 304.648ՀՀ դրամ : 365= 835  ՀՀ դրամ
3) հաղորդող անլար սարքի ձեռքբերման օրական գին= հաղորդող անլար սարքի ձեռքբերման գին : սարքի օգտակար օգտագործման ժամկետ= 19436 : 365 =53 դրամ
4) սերվերի շահագործման օրական գին = սերվերի ձեռքբերման գին : սարքի օգտակար օգտագործման ժամկետ : սպասարկվող շահառուների թիվ = 2.337.885 : (365*7) : 55 = 17 ՀՀ դրամ
5) ծրագրի (software) շահագործման օրական գին = ծրագրի ձեռքբերման գին : ծրագրի օգտակար օգտագործման ժամկետ : սպասարկվող շահառուների թիվ = 24.000.000 : (365*10) : 55 = 120 ՀՀ դրամ
6) մոնիթորինգի իրականացման օրական գին = մոնիթորինգի կենտրոնի կահավորման համար անհրաժեշտ տեխնիկայի փոխհատուցման օրական արժեք + մոնիթորինգ իրականացնող 3 աշխատակիցների աշխատավարձի օրական հատուցում = (2.400.000: (365*5) : 55) + ((3 * 200.000) : (30*55)) = 388 դրամ

Արդյունքում ստացվում է. 62 + 835 +53 + 17 + 120 + 388 = 1475 ՀՀ դրամ

Սարքի շահագործման համար անհրաժեշտ պահպանման օրական ծախսի մեջ ներառվում է հետևյալը՝
1) սերվերի սպասարկման  օրական գին = սերվերի սպասարկման ամսական գին : ամսվա օրերի թիվ : սպասարկվող շահառուների թիվ =  200.000 : 30 : 55 = 121 ՀՀ դրամ
2) սերվերի համացանցին կցվելու օրական գին (կապուղիների օրական գին) = սերվերի համացանցին կցվելու ամսական գին : ամսվա օրերի թիվ : սպասարկվող շահառուների թիվ = 10.000 : 30 : 55 = 6 ՀՀ դրամ
3) մոնիթորինգի կենտրոնի համացանցին կցվելու օրական գին = մոնիթորինգի կենտրոնի համացանցին կցվելու ամսական գին : ամսվա օրերի թիվ : սպասարկվող շահառուների թիվ = 20.000 : 30 : 55 = 12 ՀՀ դրամ
4) համակարգիչների և ծրագրի տեխնիկական սպասարկման օրական գին = համակարգիչների և ծրագրի տեխնիկական սպասարկման ամսական գին : ամսվա օրերի թիվ : սպասարկվող շահառուների թիվ = (110.000+100.000) : 30 : 55 = 127
Արդյունքում ստացվում է. 121 + 6 + 12 + 127 = 266 ՀՀ դրամ



Չկանխատեսված այլ ծախսերը հաշվարկվում են հետևյալ կերպ՝
Չկանխատեսված այլ ծախսեր = (էլեկտրոնային հսկողության սարքերի ձեռքբերման օրական գին + սարքի շահագործման համար անհրաժեշտ պահպանման օրական ծախս) * 10 % 
Արդյունքում ստացվում է. (1475 + 266) * 10% = 174 ՀՀ դրամ
2.Բանաձևերում   սարքի օգտակար օգտագործման ժամկետի հաշվարկը կատարվել է տարեկան կտրվածքով: Հաշվարկը կատարվել է տարիների թիվը բազմապատկելով տարվա օրերի քանակով (օրինակ՝ եթե սարքի  օգտակար օգտագործման ժամկետը 2.5 տարի է, ապա նշված ժամկետը հաշվարկելու համար անհրաժեշտ է 2.5 բազմապատկել 365-ով՝ (2.5*365):



	Արդյունքում` էլեկտրոնային հսկողության միջոցների կիրառման օրական ծախսը՝ առաջին խումբ սարքակազմերի միջոցով իրականացվելու դեպքում, մեկ շահառուի հաշվով մոտավորապես կկազմի՝
	1475+266+174= 1915 ՀՀ դրամ 
Երկրորդ խումբ սարքակազմերի միջոցով իրականացվող էլեկտրոնային հսկողության համար մեկ շահառուի հաշվով օրական ծախսը հաշվարկվում է հետևյալ բանաձևով. 
Օրական ծախս = Էլեկտրոնային հսկողության սարքերի ձեռքբերման օրական գին + սարքի շահագործման համար անհրաժեշտ պահպանման օրական ծախս + չկանխատեսված այլ ծախսեր
Էլեկտրոնային հսկողության սարքերի ձեռքբերման օրական գնի մեջ ներառվում է հետևյալը՝
1) անձնական նույնականացման սարքի ձեռքբերման օրական գին = անձնական նույնականացման սարքի ձեռքբերման գին : սարքի օգտակար օգտագործման ժամկետ= 22.549 : 365 = 62 ՀՀ դրամ
2) GPS արբանյակային օպերատիվ-հետախուզական սարքի ձեռքբերման օրական գին = GPS արբանյակային օպերատիվ-հետախուզական սարքի ձեռքբերման գին : սարքի օգտակար օգտագործման ժամկետ= 233.971 : (365*2,5)=256 ՀՀ դրամ
3) սերվերի շահագործման օրական գին = սերվերի ձեռքբերման գին : սարքի օգտակար օգտագործման ժամկետ : սպասարկվող շահառուների թիվ = 2.337.885 : (365*7) : 55 = 17 ՀՀ դրամ
4) ծրագրի (software) շահագործման օրական գին = ծրագրի (software) ձեռքբերման գին : սարքի օգտակար օգտագործման ժամկետ : սպասարկվող շահառուների թիվ = 24.000.000 : (365*10) : 55 = 120 ՀՀ դրամ
5) մոնիթորինգի իրականացման օրական գին = մոնիթորինգի կենտրոնի կահավորման համար անհրաժեշտ տեխնիկայի փոխհատուցման օրական արժեք + մոնիթորինգ իրականացնող 3 աշխատակիցների աշխատավարձի օրական հատուցում = (2.400.000: (365*5) : 55) + ((3*200.000) : (30*55)) = 388 ՀՀ դրամ

Արդյունքում ստացվում է. 62 + 256 + 17 + 120 + 388 = 843 ՀՀ դրամ

Սարքի շահագործման համար անհրաժեշտ պահպանման օրական ծախսի մեջ ներառվում է հետևյալը՝
1) սերվերի սպասարկման  օրական գին = սերվերի սպասարկման ամսական գին : ամսվա օրերի թիվ : սպասարկվող շահառուների թիվ =  200.000 : 30 : 55 = 121 ՀՀ դրամ
2) սերվերի համացանցին կցվելու օրական գին (կապուղիների օրական գին) = սերվերի համացանցին կցվելու ամսական գին : ամսվա օրերի թիվ : սպասարկվող շահառուների թիվ = 10.000 : 30 : 55 = 6 ՀՀ դրամ
3) մոնիթորինգի կենտրոնի համացանցին կցվելու օրական գին = մոնիթորինգի կենտրոնի համացանցին կցվելու ամսական գին : ամսվա օրերի թիվ : սպասարկվող շահառուների թիվ = 20.000 : 30 : 55 = 12 ՀՀ դրամ
4) համակարգիչների և ծրագրի տեխնիկական սպասարկման օրական գին = համակարգիչների տեխնիկական սպասարկման ամսական գին : ամսվա օրերի թիվ : սպասարկվող շահառուների թիվ = (110.000+100.000)  : 30 : 55 = 127 ՀՀ դրամ
5) GPS արբանյակային օպերատիվ-հետախուզական սարքի քարտի սպասարկման օրական վճար= 150 ՀՀ դրամ
Արդյունքում ստացվում է. 121+6+12+127+150=416 ՀՀ դրամ
Չկանխատեսված այլ ծախսերը հաշվարկվում են հետևյալ կերպ՝
Չկանխատեսված այլ ծախսեր = (էլեկտրոնային հսկողության սարքերի ձեռքբերման օրական գին + սարքի շահագործման համար անհրաժեշտ պահպանման օրական ծախս) *10 %  
Արդյունքում ստացվում է. (843+416)* 10%=126 ՀՀ դրամ

Արդյունքում` էլեկտրոնային հսկողության միջոցների կիրառման օրական ծախսը՝ երկրորդ խումբ սարքակազմերի միջոցով իրականացվելու դեպքում, մեկ շահառուի հաշվով մոտավորապես կկազմի՝
843+416+126= 1385 ՀՀ դրամ
       Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արդարադատության նախարարության կողմից:
 
Կարգավորման նպատակը և ակնկալվող արդյունքը
Նախագիծը նպատակ է հետապնդում ապահովել պրոբացիայի ծառայության կողմից էլեկտրոնային հսկողության միջոցների կիրառումը, ինչը հնարավորություն կընձեռի պարզելու պրոբացիայի շահառուի գտնվելու վայրը, տեղաշարժը, վարքագիծը և դատական ակտով սահմանված սահմանափակումների պահպանումը:
Նախագծի մշակման ընթացքում հաշվի են առնվել նաև Եվրոպայի խորհրդի նախարարների կոմիտեի կողմից 2014 թվականի փետրվարի 19-ին հաստատված` թիվ CM/Rec (2014) 4 հանձնարարականի պահանջները:




ՏԵՂԵԿԱՆՔ N 1
«ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԵՎ ՖԻՆԱՆՍԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ




«Էլեկտրոնային հսկողության միջոցների կիրառման և ֆինանսավորման կարգը սահմանելու մասին» Հայաստանի Հանրապետության կառավարության որոշման նախագծի  ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտությունը բացակայում է:











ՏԵՂԵԿԱՆՔ N 2
«ԷԼԵԿՏՐՈՆԱՅԻՆ ՀՍԿՈՂՈՒԹՅԱՆ ՄԻՋՈՑՆԵՐԻ ԿԻՐԱՌՄԱՆ ԵՎ ՖԻՆԱՆՍԱՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Էլեկտրոնային հսկողության միջոցների կիրառման և ֆինանսավորման կարգը սահմանելու մասին» Հայաստանի Հանրապետության կառավարության որոշման  նախագծի ընդունման կապակցությամբ Հայաստանի Հանրապետության պետական բյուջեում նախատեսվում է ծախսերի ավելացում: 
55 շահառու սպասարկող էլեկտրոնային հսկողության  համակարգի ներդրման համար նախնական հաշվարկներով առաջին տարում անհրաժեշտ կլինի  59.616.620 ՀՀ  դրամ:
Նշյալ գումարը ներառում է հետևյալ ծախսերը.
1) 55 միավոր անձնական նույնականացման սարքի ձեռքբերման գին, որի ընդհանուր արժեքը կազմում է 1.240.195 ՀՀ դրամ,
2) 28 միավոր ֆիքսված վերահսկիչ սարքի ձեռքբերման գին, որի ընդհանուր արժեքը  կազմում է 8.530.144 ՀՀ դրամ,
3) 28 միավոր հաղորդող անլար սարքի ձեռքբերման գին, որի ընդհանուր արժեքը  կազմում է  544.208 ՀՀ դրամ, 
4) 28 միավոր GPS արբանյակային օպերատիվ-հետախուզական սարքի ձեռքբերման գին, որի ընդհանուր արժեքը կազմում է 6.551.188 ՀՀ դրամ,
5) 28 միավոր GPS արբանյակային օպերատիվ-հետախուզական սարքի քարտերի սպասարկման տարեկան վճար, որի ընդհանուր արժեքը կազմում է  1.533.000 ՀՀ դրամ, 
6) 1 միավոր՝ 55 շահառու սպասարկող սերվերի ձեռքբերման գին, որի արժեքը կազմում է 2.337.885 ՀՀ դրամ, 
7) 1 միավոր՝ 55 շահառու սպասարկող ծրագրի (Software) ձեռքբերման գին, որի արժեքը կազմում է  24.000.000 ՀՀ դրամ, 
8) մոնիթորինգի կենտրոնի կահավորման համար անհրաժեշտ տեխնիկայի ձեռքբերման գին, որի արժեքը կազմում է  2.400.000 ՀՀ դրամ,
9)  մոնիթորինգի կենտրոնի մշտադիտարկում իրականացնող 3 աշխատակիցների աշխատավարձի 1 տարվա հատուցում, որի արժեքը  կազմում է 7.200.000 ՀՀ դրամ, 
10) մոնիթորինգի կենտրոնի համակարգիչների և ծրագրի տեխնիկական սպասարկման տարեկան վճար, որի արժեքը կազմում է  2.520.000 ՀՀ դրամ,  
11) մոնիթորինգի կենտրոնի համակարգիչների համացանցին կցվելու տարեկան վճար, որի արժեքը  կազմում է 240.000 ՀՀ դրամ,  
12) 1 միավոր՝ 55 շահառու սպասարկող սերվերի տեխնիկական սպասարկման տարեկան վճար, որի արժեքը  կազմում է  2.400.000 ՀՀ դրամ, 
13) 1 միավոր՝ 55 շահառու սպասարկող սերվերի համացանցին կցվելու տարեկան վճար, որի արժեքը կազմում է  120.000 ՀՀ դրամ, 

